
AN BEART CORPRAITHE TUÍ (AN BCT) 
Ceisteanna Coitianta (CCanna) 

 

1. Cad é an Beart Corpraithe Tuí? 

Tacaíocht Chomhshaol Talmhaíochta agus Aeráide é an BCT atá dírithe go sonrach ar an 

earnáil churaíochta in Éirinn.  Lorgaíonn sé tacú le feirmeoirí curaíochta tabhairt faoi 

ghníomhartha a mhéadóidh na leibhéil orgánacha charbóin atá in ithir agus a bhainfidh 

laghduithe amach ar astaíochtaí gás ceaptha teasa (GCT).  Tá an BCT, ar an gcaoi sin, 

ceaptha feabhas breise a chur ar inbhuanaitheacht chomhshaoil na hearnála curaíochta in 

Éirinn. 

 

Tá buiséad €10 milliún ann don BCT in 2021, agus ranníocaíocht thábhachtach é seo chun 

tacú le hinbhuanaitheacht fhadtéarmach na hearnála curaíochta. 

 

2. Conas a dhéanaim iarratas ar an BCT agus cén gníomhartha is gá dom a dhéanamh? 

Déantar iarratas ar an BCT mar chuid den phróiseas iarratais ar an Scéim Buníocaíochta (an 

SBÍ).  Má rinne tú d’iarratas ar an SBÍ cheana féin, is féidir leat anois d’iarratas a dhéanamh 

ar an BCT trí d’iarratas ar an SBÍ a leasú.  Is féidir leat é seo a dhéanamh tú féin trí 

www.agfood.ie nó trí do chomhairleoir talmhaíochta.  Is é an spriocdháta d’iarratais ar an 

BCT an 17 Bealtaine 2021. 

 

Caithfear iarratas a dhéanamh do 5 heicteár, ar a laghad.  Má rinne tú iarratas ar 5 heicteár, 

ar a laghad, d’aon chinn de na barra incháilithe, cuirfidh an córas iarratais ar an SBÍ scáileán i 

láthair maidir leis an mBeart Corpraithe Tuí.  Más mian leat iarratas a dhéanamh, is féidir 

leat tic a chur sa bhosca taobh le gach dáileacht is mian leat a chur san áireamh i d’iarratas a 

dhéanamh ar an BCT.  Caithfear gach barr ar dháileachtaí a ndearnadh iarratas ar an BCT 

dóibh a chur le chéile, agus caithfear an tuí a ghearradh, a scaipeadh go cothrom agus a 

chorprú isteach san ithir ansin. 

 

Tabhair faoi deara, le do thoil, ní chinntítear go dtabharfar cead duit páirt a ghlacadh sa BCT 

díreach mar gheall gur sheol tú iarratas ar aghaidh ar an BCT.  I ndiaidh go ndúnfar an 

próiseas iarratais an 17 Bealtaine, déanfaidh an RTBM teagmháil le hiarratasóirí lena 

dheimhniú cibé acu ar éirigh nó nár éirigh lena n-iarratas/ 

3. An gá achar íosta agus uasta talún a bheith ag iarratasóir? 

Is é an t-achar íosta ar féidir iarratas a dhéanamh air 5 heicteár (an t-achar ar a ndéantar 

éileamh).  Is féidir le roinnt dáileachtaí, fo-rannta, nó ceapach a bheith i gceist leis. I gcás 

iarratasóirí ar an BCT a n-éiríonn leo, is é 40 heicteár an t-achar uasta a mbronnfar íocaíocht 

air.  Is féidir le hiarratasóirí iarratas a dhéanamh ar bhreis agus 40 heicteár, ach má 

roghnaíonn siad é sin a dhéanamh, caithfidh siad gearradh agus corprú a dhéanamh ar na 

tailte go léir a ndearnadh iarratas dóibh.  Mar shampla, má dhéanann iarratasóir iarratas 

do 50 heicteár don Bheart, íocfar é/í do 40 heicteár ach beidh oibleagáid air/uirthi 

riachtanais uile an Bhirt a shásamh ar na 50 heicteár go léir a ndearnadh iarratas dóibh. 

 

4. Cad iad na barra incháilithe agus na rátaí íocaíochta? 

Leagtar amach na barra incháilithe agus na rátaí íocaíochta a bhaineann leo sa tábla thíos. 

 

Barr(a) € an heicteár 

Coirce earraigh 
Coirce geimhridh 
Cruithneacht gheimhridh 
Cruithneacht earraigh 
Seagal  
Eorna gheimhridh 
Eorna earraigh 

 
€250 

Ráib Síl Ola geimhridh 
Ráib Síl Ola earraigh 

€150 

 

 

5. Cad a tharlaíonn má chuireann an iomarca daoine isteach ar an BCT? 

Má chuireann an iomarca daoine isteach ar an BCT, cuirfear próiseas rangaithe agus 

roghnaithe i bhfeidhm agus cuirfear iarratasóirí isteach i sraitheanna bunaithe ar na sonraí a 

sholáthair siad san iarratas ar an BCT 2021.  Leagtar na sonraí iomlána amach faoi na critéir 

roghnaithe a chuirfear i bhfeidhm sna Téarmaí agus Coinníollacha atá ar fáil ar láithreán 

gréasáin na Roinne Gov.ie - an Beart Corpraithe Tuí (an BCT) (www.gov.ie) 

 

6. An bhfuil spriocdháta i gceist ar gá an tuí a bheith corpraithe faoi? 

Caithfear gach barr incháilithe a ndearnadh iarratas ar an BCT dóibh a bhaint, caithfear an 

tuí a ghearradh, a scaipeadh go cothrom, agus a chorprú isteach san ithir a luaithe agus is 

féidir i ndiaidh gur baineadh é. 

 

7. Cén saghas teicnící corpraithe a nglactar leo? 

Maidir le corprú, glactar leis na modhanna seo a leanas: 

 Dioscaí.  

https://www.gov.ie/en/service/86bd1-straw-incorporation-measure-sim/

 Cartairí fiaclacha ar féidir leo an méid tuí atá ann a chorprú. 

 Rácaí tuí a theastaíonn nuair a dhéantar curaíocht stráice nó nuair nach ndéantar 

curaíocht ar bith. 

 

Ní cheadaítear faoin BCT an tuí a threabhadh gan é a chorprú isteach san ithir roimh ré.  

Bíonn baol níos mó ann go dtiocfaidh fadhbanna agranamaíocha aníos má dhéantar sraith 

neamhchorpraithe tuí a threabhadh isteach. 

 

8. An féidir dáileachtaí a mhalartú a fhad agus go ngearrtar an t-achar céanna? 

Is féidir le hiarratasóirí na dáileachtaí a dearbhaíodh a mhalartú le dáileachtaí eile atá 

chomh mór céanna nó níos mó i ndiaidh spriocdháta an 9 Meitheamh, ach ní dhéanfar aon 

mhéadú ar an íocaíocht dá bharr. 

 

9. An féidir leat an tuí a shaothrú san fhómhar agus é a threabhadh isteach san earrach? 

Is féidir 

 

10. An féidir an t-iarratas a aistarraingt níos gaire do dháta an fhómhair? 

Beidh cead ag aon iarratasóirí ar mian leo aistarraingt ón scéim nó a n-achar a laghdú i 

ndiaidh an 31 Bealtaine, é sin a dhéanamh trí leasú a dhéanamh ar an SBÍ a fhad le meán 

oíche, an 9 Meitheamh.   

 

I gcásanna a bhfuil údar cuí leo, is féidir breithniú a dhéanamh ar aistarraingtí agus ar 

laghduithe tar éis spriocdháta an 9 Meitheamh murar cuireadh iarratasóir ar an eolas faoi 

shaincheist a bhain lena n-iarratas nó ar chigireacht.   

 

11. Cé ar féidir liom teagmháil a dhéanamh leis má bhíonn aon cheisteanna agam maidir 

leis an BCT? 

Is féidir aon cheisteanna a bhíonn agat a sheoladh chuig: 

 Rannóg an Bhirt Chorpraithe Tuí, an Roinn Talmhaíochta, Bia agus Mara, 

Seanbhóthar Mhainistir Laoise, Port Laoise, Contae Laoise, R32 RPA6, nó trí ghlaoch 

ar 

  0761 064420, nó trí ríomhphost a sheoladh chuig 

 sim@agriculture.gov.ie 

